
Pou Piblikasyon Imedya: 02/03/2023 GOUVENE KATHY HOCHUL

GOUVENE HOCHUL ANONSE NOUVO MEZI POU KONBAT OGMANTASYON NAN
VYOLASYON TRAVAY TIMOUN AK TRAFIK TRAVAY

Depatman Travay Eta New York pral devlope nouvo gwoup travay sou travay
timoun, kreye pwogram angajman anplwayé pou pwoteje travaye jéen yo, etabli
inite entévansyon kont trafik travay

Baze sou kanpay edikasyon piblik ki egziste deja nan Depatman an pou enfome
travaye, paran, ak anplwayeé yo

Jodi a, Gouvené Kathy Hochul te anonse nouvo efo y ap fé pou konbat vyolasyon
travay timoun ak trafik travay nan Eta New York. Konsidere gwo ogmantasyon 68
pousan nan rap0 sou vyolasyon travay timoun an 2022 nan Eta New York, Gouvéné
Hochul ak Depatman Travay Eta New York (New York State Department of Labor,
NYSDOL) ap ranfose angajman yo pou asire sekirite ak byennét travayé jen yo. Sa vin
apre kanpay resan Depatman Travay Eta New York la pou edike jen travaye yo sou
dwa yo nan espas travay. Depatman Travay Eta New York pral devlope yon nouvo
Gwoup Travay sou Travay Timoun tou, kreye yon pwogram angajman anplwayé

ak agrandi travay kont trafik Divizyon Politik ak Afé Imigran (Division of Immigrant
Policies and Affairs, DIPA) pou etabli yon Inite Entévasyon pou Trafik Travay.

"Nou tout gen yon responsablite moral pou pwoteje timoun nou yo ak atake pratik
eksplwatasyon travay”, Gouvéne Hochul te deklare. "Pandan plizyé dizén ane, Eta
New York te dirije nasyon an nan etabli pwoteksyon pou travay timoun tankou limite le
travay nan aswe lekol yo ak etabli estanda salé minimom pou miné yo. Avek dénye
ogmantasyon nan rapo vyolasyon travay timoun yo, nouvo mezi sa yo pral edike
travaye jén yo sou dwa yo nan espas travay la epi kenbe anplwayée yo

responsab, kreye espas travay ki pi an sekirite pou tout Nouyoke yo".

Komise Depatman Travay Eta New York |la, Roberta Reardon, te deklare, "Pwoteje
ak kapasite travayeé New York yo santral nan sa nou fé nan Depatman Travay Eta New
York, kidonk nou detémine pou nou dirije nasyon an nan pwoteje travaye ki pi vilnerab
nou yo kont eksplwatasyon. Mwen rekonesan paske Gouvené Hochul pran zafe sa a
oserye epi imedyatman ap travay pou elaji efd nou te kdmanse nan komansman ane sa
a. Nouvo gwoup travay sa a ak kanpay kontinyél nou an pral ba nou zouti pou pwoteje
travaye vilnerab k ap antre nan mond travay la".

Gwoup Travay sou Travay Timoun

Gouvene Hochul ap lanse yon nouvo Gwoup Travay sou Travay Timoun ant plizyé
ajans pou travay direkteman ak lekol lokal yo ak minisipalite yo pou asire timoun yo,
paran yo ak anplwayé yo edike sou dwa ak responsablite yo nan espas travay la.
Gwoup Travay sa a pral yon efo kolaboratif avek yon seri patné nan eta a, ke NYSDOL
dirije avé patisipasyon Lapolis Eta New York, Depatman Edikasyon Eta New York (New
York State Education Department, NYSED), Biwo pou Nouvo Ameriken nan Depatman
Deta New York, Divizyon Dwa Imen Eta Ne York, Biwo pou Asistans Tanporé ak
Andikap Eta New York, Biwo Sévis pou Timoun ak Fanmi Eta New York ak Divizyon
Sekirite Enteryé ak Sevis Dijans Eta New York la. NYSDOL pral kowodone ak |0t ajans
nan gwoup travay la pou ogmante kapasite ranfosman yo.

Kanpay Edikatif pou Piblik Elaji

NYSDOL pral elaji kanpay dijital edikasyon piblik ki te komanse an janvye 2023 pou
mete aksan sou enfomasyon enpotan sou trafik travay, ansanm ak enfomasyon
adisyonel sou dwa jén travayé yo, tankou kalite travay mine yo pa kapab fé. NYSDOL
pral patenarya ak NYSED pou founi enfomasyon sou dwa travay ak enfomasyon sou
trafik travay bay lekol yo pou distribye, an kowodinasyon avek papye travay yo.

Angajman Anplwaye

NYSDOL pral ankouraje anplwayé yo nan sekté otél, restoran, alimantasyon rapid, ak
endistri fizik tankou fabrikasyon, transfomasyon manje, konstriksyon, agrikilti, ak
amenajman peyizaje pou edike anplwaye yo sou dwa travay ak siy trafik travay. Sa ap
gen ladan ankouraje anplwayé yo pou yo pran angajman pou pwoteje travaye jén yo.

Inite Entévansyon kont Trafik Travay

Trafik travay, oswa travay fose, se itilizasyon fos, fwod, oswa fos pou oblije yon moun
travay kont volonte li. Yo estime ke plis pase 27 milyon moun atrave mond lan ap sibi
eksplwatasyon anba men trafikan moun. Trafik travay kapab afekte granmoun ak
timoun ki soti tout kote, men yon kantite minorite ki pa pwoposyonél ak moun ki soti nan
kominote majinalize ak defavorize.

Pou ogmante angajman Eta New York pou sipote ak pwoteje viktim trafik travay yo,
NYSDOL ap agrandi pou | enkli yon nouvo Inite Kont Trafik anba Divizyon Politik ak Afé
Imigran li yo. Nouvo Inite Kont Trafik la gen ladan anplwaye Entévansyon kont Trafik ki
pozisyone nan Vil New York ak Albany, epi li pral asire moun ki pi vilnerab a trafik
travay yo konnen siy ak resous ki disponib pou ede yo si yo vin yon viktim.

Siy trafik travay yo enkli:

Yo te di ou dwe travay pou peye yon dét.

Yo te pwomeét ou yon avantaj tankou yon kat vet oswa lajan ou pa resevwa.
Yo te di w anplwaye w la pral kenbe paspo w oswa kontra trava ou.

Yo te menase w ke yon moun pral rele lapolis oswa imigrasyon si w pa travay.



Nouyoke ki kwé ke yo menm oswa yon moun yo konnen ka yon viktim trafik travay dwe
kontakte NYSDOL nan 877-466-9757 oswa voye yon imel bay trafficking@|abor.ny.gov.
NYSDOL p ap janm mande estati imigrasyon yon travaye.

Komise Biwo pou Asistans Tanpore ak Andikap ak Ko-Prezidan Gwou Travay ant
Plizyé Ajans sou Trafik Moun nan, Daniel W. Tietz, te deklare, "Li pa admisib ke
okenn biznis ap eksplwate imigran ki fek rive, san konte timoun yo, epi nou pral adrese
pwoblem sa a direk. Nou dwe redouble efo nou pou idantifye potansyel viktim trafik yo
epi asire yo ka jwenn aksé nan sevis ki bay sip0, ki adapte ak kilti, epi ki global pou
satisfé bezwen yo".

Komise Depatman Edikasyon Eta New York la, Betty A. Rosa, te deklare, "Yo dwe
sispann eksplwatasyon ak abi timoun imigran yo te fose nan travay ki difisil, souvan
danjere. Mwen rekonesan pou patenarya avek Depatman Travay sou gwoup travay
enpotan sa a, epi NYSED angaje | pou | travay ak lekol nou yo ak patné ajans eta nou
yo pou fe konnen enjistis sa yo".

Komise Divizyon Dwa Moun Eta New York la, Maria Imperial, te deklare, "Travay
timoun se yon pwoblém dwa moun ki prive timoun yo de inosans yo, diyite yo ak avni
yo. Li obligatwa pou nou pwoteje dwa Nouyoke ki pi vilnerab nou yo epi kontinye
ankouraje yon eta kote tout moun ka atenn potansyél yo".

Komise Pa Enterim nan Biwo Sévis Timoun ak Fanmi yo (Office of Children and
Family Services, OCFS) nan Eta New York, Suzanne Miles-Gustave, te

deklare, "Travay timoun gen yon gwo enpak sou devlopman mantal, emosyoneél ak
menm fizik moun ki pi presye ak vilnerab pami nou. Sitiyasyon an te pi grav toujou le yo
fe trafik jén sa yo kont volonte yo. Sa atenn ke sa ajans nou an ap cheche pwoteje, epi
se sante, sekirite ak byennet tout timoun New York yo. Mwen bat bravo pou Gouvene
Hochul ak Depatman Travay paske yo te franchi etap enpotan sa a pou mete fen nan
krim sa yo ki souvan neglije epi nou fyeé pou nou travay ansanm ak administrasyon
Gouvene a ak ot ajans patné nou yo pou sipote viktim trafik travay yo epi fé
sansibilizasyon sou pwoblém jeneralize sa a".

Sirentandan Enterimé Lapolis Eta New York la, Steven A. Nigrelli, te deklare,
"Vyole Iwa travay nou yo ak pwofite nenpot Nouyokeé k ap travay di se yon bagay ki pa
akseptab, men atake manm ki pi vilnerab nan kominote nou yo, jén nou yo, se yon
bagay deplorab, epi nou p ap tolere sa. Mwen bat bravo pou Gouvene Hochul ak
Komisé Reardon pou efo rapid yo pou konbat ogmantasyon nan vyolasyon travay
timoun ak trafik travay, epi Lapolis Eta a enpasyan pou | travay avek yo pou kenbe
moun ki vyole lalwa yo responsab epi bay jistis pou viktim yo".

Resous NYSDOL pou Biznis ak Jen Travaye yo

Pou anpeche biznis yo depase limit édtan pou jén travaye yo akdz mank travaye,
NYSDOL pral kontinye pwomouvwa resous ki disponib pou ede biznis yo rekrite
anplwaye yo pou asire yo gen yon kantite mendév apwopriye. Atrave Séevis Bizinis

NYSDOL la, biznis yo ka afiche ouvéti djob yo, aprann sou avantaj anbochaj yo ak
jwenn akse a sevis konsiltasyon gratis.

Divizyon Solisyon Travay ak Mendev NYSDOL la gen ladann yon ekip jen pou ede jen
yo antre sou mache travay la. Gen gid pou jén Nouyokeé yo disponib sou enténét pou
edike yo sou sa yo bezwen anvan yo ranpli aplikasyon. Gid yo repati selon laj 14-17 ak
18-24 epi kouvri sijé enpotan tankou jwenn papye travay, idantifikasyon apwopriye,
preparasyon CV ak Iot anko. Kék konsey enpotan pou sonje pou jen travaye yo ak
biznis anbochaj yo se:

o Travaye ki gen 14 a 17 an dwe gen yon setifika travay, ke yo rele tou papye
travay pou yo ka kenbe yon djob nan Eta New York.

« Gen limit nan dire oré travay yo, leé nan jounen an ak kantite edtan mine yo ka
travay tou depann de laj yo, epi si yo lekol.

e Mine yo gen entediksyon pou travay lannuit epi gen restriksyon diferan pase adilt
yo.

e Lwa sou salé minimom yo aplike pou tout travayé (amwenske sa endike yon |0t
jan), sa gen ladan mine yo tou.

e Mine yo pa ka reyalize kek aktivite oswa okipasyon ki konsidere kom danjere.
Aktivite ak okipasyon sa yo entedi nan nivo eta a ak/oswa federal la.

Vizite kanal rezo sosyal NYSDOL yo pou wé nouvo kanpay la, epi tcheke paj dakey
Konnen Dwa Ou NYSDOL la pou plis enfomasyon sou Iwa sou travay timoun. Pou plis
enfomasyon sou trafik moun ak travay, vizite pajweb Trafik Moun NYSDOL la.

ANILE ENSKRIPSYON OU

